
	Ձեր 10.09.2025թ. N 01/20198-2025 գրությամբ ներկայացված ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2025թ. պետական բյուջեով նախատեսված 1022 ծրագրի 12004 Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում միջոցառումից վերաբաշխում կատարելու միջոցով 196.2 մլն դրամ հատկացնել 11001 Պետական աջակցություն Հայաստանի Հանրապետության խաղողագործության և գինեգործության ոլորտներում վարվող պետական քաղաքականության ու զարգացման ծրագրերի իրականացմանը միջոցառմանը և 150.0 մլն դրամ՝ 12019 Լոլիկի մթերումների գործընթացի կազմակերպման միջոցառման շրջանակներում տնտեսավարող սուբյեկտներին սուբսիդավորում նոր միջոցառմանը, հայտնում ենք հետևյալը.
1. Նախագծի հիմնավորման համաձայն 11001 Պետական աջակցություն Հայաստանի Հանրապետության խաղողագործության և գինեգործության ոլորտներում վարվող պետական քաղաքականության ու զարգացման ծրագրերի իրականացմանը միջոցառմանը (այսուհետ՝ Միջոցառում) հատկացվող գումարն անհրաժեշտ է «Խաղողի տնկարկների ռեեստրի համակարգի ստեղծում և կիրարկում» միջոցառման իրականացման նպատակով գյուղատնտեսական (խաղողի) արժեշղթայի միասնական էլեկտրոնային տեղեկատվական համակարգի (այսուհետև Էլեկտրոնային տեղեկատվական համակարգ) ներդրման ծառայությունների ձեռքբերման համար (պայմանագրային արժեքը` 215.2 մլն դրամ) և ճապոնական «ROTOBO» ընկերության կողմից իրականացվող «Business Matching» ծրագրի շրջանակում 2026թ. մարտ ամսին Տոկիոյում կայանալիք FOODEX JAPAN 2026 ցուցահանդեսին մասնակցության նպատակով (42․0 մլն դրամ, որից 8 մլն դրամը ֆինանսավորվելու է մասնակից ընկերությունների կողմից): 
Միջոցառման գծով պահանջվող 196.2 մլն դրամ գումարից 146.5 մլն դրամն անհրաժեշտ է Հայաստանի խաղողագործության և գինեգործության հիմնադրամի (այսուհետ՝ Հիմնադրամ) կողմից Էլեկտրոնային տեղեկատվական համակարգի ներդրման նպատակով ծառայությունների ձեռքբերման համար: Այս կապակցությամբ նշենք, որ նշված գումարը ՀՀ պետական բյուջեից հատկացնելը գտնում ենք ոչ նպատակահարմար, նկատի ունենալով, որ նախորդ տարիների բյուջետային քննարկումների ժամանակ բազմիցս շեշտադրվել է Հիմնադրամին պետական բյուջեից տրամադրվող ֆինանսավորումն աստիճանաբար դադարեցնելու անհրաժեշտությունը: Վերջինիս հետ կապված առաջարկվել էր ներկայացնել պետական բյուջեից Հիմնադրամի ուղղակի ֆինանսավորումը նվազեցնելուն ուղղված գործողությունների համապատասխան ճանապարհային քարտեզ, դիտարկելով այլ գործունեության գծով եկամուտներն ավելացնելու ուղղությամբ Հիմնադրամի կողմից ձեռնարկվելիք հնարավոր քայլերն ու մասնավոր հատվածից ֆինանսական միջոցները ներգրավելու կամ վերջիններիս կողմից առկա ֆինանսավորումն ավելացնելու հնարավորությունները: Ընդ որում, նշված գործընթացի շրջանակներում 2023թ. պետական բյուջեի չափաքանակը 2022թ. համեմատ նախատեսվել էր շուրջ 30% նվազեցմամբ և նախատեսվել էր նույն սկզբունքով առաջնորդվել նաև հետագայում, յուրաքանչյուր հաջորդ տարվա համար նվազեցնելով պետական ֆինանսավորումը։ Սակայն 2024թ․ համար նշված մոտեցումը չկիրառվեց, պայմանով որ կներկայացվի ոլորտի հետագա տարիների ծրագիրը, որով պետք է առաջնորդվի Հիմնադրամն իր գործունեության ընթացքում։ Այնինչ նշված ծրագիրը մինչ օրս չի հաստատվել, փոխարենը Միջոցառմանը 2024թ. պետական բյուջեից հատկացված գումարի շրջանակներում հիմնադրամի 2023թ. տարեկան 72.0 մլն դրամ աշխատավարձի ֆոնդը 2024թ. համար ավելացվել է 16.8 մլն դրամով և հաստատվել է 88.8 մլն դրամ:
Բացի այդ 2026թ. բյուջետային գործընթացի շրջանակներում առաջարկվել էր Հիմնադրամին ուղղակի դրամաշնորհային միջոցներ հատկացնելու փոխարեն քննարկել պետական բյուջեում խաղողագործության և գինեգործության ոլորտին աջակցության միջոցառումներ ներառելու տարբերակը՝ իրենց համապատասխան արդյունքային ցուցանիշներով, որը համահունչ կլինի նաև ծրագրային բյուջետավորմանը։ Ընդ որում այդ միջոցառումների իրականացնող կարող է հանդիսանալ նաև Հիմնադրամը։
Ելնելով վերոգրյալից, Էլեկտրոնային տեղեկատվական համակարգի ներդրման ֆինանսավորման հարցն առաջարկում ենք դիտարկել Հիմնադրամի հաստատված բյուջեի և մասնավոր հատվածից ֆինանսական միջոցներ ներգրավելու տարբերակը:
Ընդ որում բացահայտման կարիք ունի, թե ինչու Էլեկտրոնային տեղեկատվական համակարգի ներդրման նպատակահարմարության հարցը չի քննարկվել Տեղեկատվական համակարգերի կառավարման խորհրդում, որի դրական եզրակացության դեպքում վերջինս կարող էր ֆինանսավորվել Միասնական թվային միջավայրի ձևավորում» միջոցառման (1235 ծրագրի 31001 միջոցառում) համար նախատեսված միջոցների հաշվին:
Միաժամանակ հայտնում ենք, որ Նախագծով Միջոցառման համար պահանջվող գումարը ճշգրտման կարիք ունի, նկատի ունենալով, որ Հիմնադրամի կողմից գյուղատնտեսական (խաղողի) արժեշղթայի միասնական էլեկտրոնային տեղեկատվական համակարգի ներդրման նպատակով ձեռքբերվող ծառայությունների 215.2 մլն դրամ պայմանագրային արժեքից 40.0 մլն դրամը հաստատվել է Միջոցառման 2025թ. բյուջեով, 29.7 մլն դրամը դրամաշնորհի ձևով հատկացվելու է GIZ-ի կողմից, հետևաբար պահանջվող գումարը կկազմի 145.5 մլն դրամ, այնինչ հիմնավորմամբ ներկայացվել է 146.5 մլն դրամ: Ընդ որում Նախագծի փաթեթում ներկայացված Համաձայնագիր թիվ 1-ի Հավելված N 2.1-ի վճարման ժամանակացույցի համաձայն էլեկտրոնային տեղեկատվական համակարգի ներդրման ծառայությունների ձեռքբերման 215.2 մլն դրամ արժեքից 43.0 մլն դրամը պետք է վճարվի 2026թ. հունվար ամսին, հետևաբար 2025թ. վճարման համար պահանջվող լրացուցիչ գումարը կկազմի 102.5 մլն դրամ: Բացի այդ բացահայտման կարիք ունեն նշված Էլեկտրոնային տեղեկատվական համակարգի ներդրման դեպքում վերջինիս հետագա տեխնիկական սպասարկման ծախսերի հնարավոր ֆնանսավորման աղբյուրները:
Ինչ վերաբերվում է FOODEX JAPAN 2026 ցուցահանդեսին մասնակցության համար անհրաժեշտ գումարի հատկացմանը, ապա առաջարկում ենք այն դիտարկել Էկոնոմիկայի նախարարությանը ՀՀ արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման համար նախատեսված գումարի շրջանակներում, ինչպես նաև ցուցահանդեսին մասնակից թվով 17 գինեգործական ընկերությունների ֆինանսական միջոցների հաշվին իրականացնելու տարբերակը, նկատի ունենալով որ նրանցից յուրաքանչյուրի կողմից ցուցահանդեսին հատկացվելիք գումարը հիմնավորման համաձայն կազմում է ընդամենը 470.6 հազ. դրամ (ընդհանուր՝ 8.0 մլն դրամ): 
















    


























   
  2. Միաժամանակ հայտնում ենք, որ 12019 Լոլիկի մթերումների գործընթացի կազմակերպման միջոցառման շրջանակներում տնտեսավարող սուբյեկտներին սուբսիդավորում նոր միջոցառմանը 150.0 մլն դրամ հատկացնելու վերաբերյալ առաջարկություններ չունենք, հաշվի առնելով, որ ՀՀ կառավարության 28.08.2025թ. N 1217-Լ որոշմամբ հաստատվել է 2025թ. լոլիկի մթերումների գործընթացի կազմակերպման միջոցառումը:
	































                                          Ընդունվել է մասամբ։
    Ոլորտի հետագա տարիների ծրագրի և Հիմնադրամի ուղղակի ֆինանսավորումը նվազեցնելու գործողությունների ճանապարհային քարտեզի մշակման համար նախատեսվում էր աջակցություն ստանալ USAID-ի կողմից, սակայն ծրագրի դադարեցման հետևանքով այն դեռևս չի իրականացվել։ Ներկայումս աշխատանքներ են իրականացվում ոլորտի հետագա տարիների ծրագրի և ճանապարհային քարտեզի մշակման նպատակով։ 
    Գինեգործական ընկերություններն արդեն իսկ մասնակցում են մարքեթինգային միջոցառումների իրականացմանը՝ վճարելով միջոցառումների ընդհանուր ծախսի 20 տոկոսը, որը ձեռք բերված պայմանավորվածության համաձայն նախատեսվում է ավելացնել յուրաքանչյուր տարի։
    Ինչ վերաբերում է Հիմնադրամի աշխատավարձի ֆոնդի ավելացմանը, տեղեկացնում ենք, որ Հիմնադրամի ստեղծման օրվանից՝ 2016 թվականից, աշխատավարձերի բարձրացում տեղի է ունեցել միայն մեկ անգամ, ըստ որի ընդունվել է որոշում աշխատավարձի ֆոնդը 30 տոկոսով ավելացնելու վերաբերյալ՝ հաշվի առնելով Հիմնադրամի գործունեության ծավալների ավելացումը և աշխատաշուկայում մրցունակության ապահովման անհրաժեշտությունը։ Հարկ ենք համարում նշել, որ բացի պետական բյուջեից ֆնանսավորվող միջոցառումները, Հիմնադրամի աշխատակիցներն իրականացնում են նաև այլ ծրագրեր և միջոցառումներ, որոնք ֆինանսավորովում են տարբեր միջազգային կազմակերպություններից։ Պետական բյուջեի միջոցներով նախատեսված աշխատավարձի ֆոնդը ներառում է միայն աշխատավարձ, իսկ պարգևատրումները, լրավճարները, հավելավճարները Հիմնադրամի աշխատակիցների համար պարբերական բնույթ չեն կրում։
    «Խաղողի տնկարկների ռեեստր» (այսուհետ՝ Համակարգ) ծրագրի իրականացումը բխում է ՀՀ կառավարության 2019 թվականի դեկտեմբերի 19-ի N 1886-Լ որոշման (Հավելված N 3) «Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարություն» փաստաթղթի «1.8 Խաղողի տնկարկների ռեեստրի ստեղծում, գործարկում, ազգային գեոպորտալում արտացոլելու նպատակով թեմատիկ շերտերի ստանդարտացման ուղեցույցի մշակում և ինտեգրում Կադաստրի կոմիտեի կողմից վարվող ազգային գեոպորտալին» միջոցառումից։
    Համակարգի ստեղծումը և գործարկումը պայմանավորված է բացառապես պետական կարիքներով և առաջնահերթորեն բխում է ՀՀ էկոնոմիկայի նախարարության ռազմավարական ծրագրերից։ Այն միաժամանակ հանդիսանում է Համակարգի ձևավորման մեկնարկային փուլը, որը հնարավորություն է ընձեռելու ապահովել ոլորտի արդյունավետ կառավարումը, տվյալների հավաքագրման, մշակման և վերլուծության միասնական մեխանիզմների ներդրումը։
    Համակարգի ստեղծման և գործարկման գործընթացն իրականացվում է Հայաստանի խաղողագործության և գինեգործության հիմնադրամի կողմից։
    Հարկ է նշել, որ Համակարգի ստեղծման և գործարկման հայեցակարգը, ինչպես նաև տեխնիկական առաջադրանքը ներկայացվել է Տեղեկատվական համակարգերի կառավարման խորհուրդին, որը հավանության է արժանացել 2024 թվականի օգոստոսի 16-ի նիստում (Արձանագրություն N ԽԱ/15-2024)։ Սակայն չի ներկայացվել Միասնական թվային միջավայրի ձևավորում» միջոցառման (1235 ծրագրի 31001 միջոցառում) համար նախատեսված միջոցների հաշվին ֆինանսավորման, քանի որ  Համակարգի ստեղծման համար նախատեսված ֆինանսական միջոցների մի մասը՝ 80․0 մլն դրամը 2024 թվականին պետական բյուջեից հատկացվված է եղել Հիմնադրամին՝ «Պետական աջակցություն Հայաստանի Հանրապետության խաղողագործության և գինեգործության ոլորտներում վարվող պետական քաղաքականության ու զարգացման ծրագրերի իրականացմանը» միջոցառման շրջանակներում, իսկ շուրջ 33․9 մլն դրամը պետք է հատկացվեր GIZ-ի կողմից աշխատանքները սկսելու դեպքում։
    Համակարգի ներդրման ծառայությունների ձեռքբերման նպատակով ՀԽԳՀ-ԵՄԾՁԲ-24/1 ծածկագրով հայտարարված երկու փուլով մրցույթի ընտրված մասնակից էր ճանաչվել ԱԲԱԿՈ ԲԸ-ն՝ 215,198,877 ՀՀ դրամ ընդհանուր պայմանագրային գնով, որից հետո 15․11․2024թ․-ին մրցույթի մասնակիցներից «Այյունեթվորքս» ՍՊԸ-ն հայցադիմում էր ներկայացրել առաջին ատյանի դատարան, որի հետևանքով գնման գործընթացը կասեցվել էր՝ մինչև դատական վճռի հրապարակման օրը, իսկ դատարանի վճիռը, որով մերժվել էր «Այյունեթվորքս» ՍՊԸ-ի հայցը, կայացվել էր 09․01․2025թ, որից հետո 07.02.2025թ․-ին պայմանագիր է կնքվել ընտրված մասնակից՝ «ԱԲԱԿՈ» ԲԸ-ի հետ։
     Հարկ է նշել նաև, որ 07.02.2025 թ․-ին «Այյունեթվորքս» ՍՊԸ-ի կողմից ներկայացվել է վերաքննիչ բողոք, որը մերժվել է 22․09․2025-ին։
    Համակարգի ստեղծման նպատակով ֆինանսական միջոցները  Միասնական թվային միջավայրի ձևավորում» միջոցառման (1235 ծրագրի 31001 միջոցառում) շրջանակում ներգրավելու համար անհրաժեշտ է այդ հարցը քննարկել և հաստատել Տեղեկատվական համակարգերի կառավարման խորհրդում նիստում, որը տևական գործընթաց է, մինչդեռ ԱԲԱԿՈ ԲԸ-ի կողմից գործընթացն մինչև տարեվերջ ավարտելու ժամկետով պայմանավորված նպատակահարմար է համարվում ֆինասնավորումն ապահովել Էկոնոմիկայի նախարարությանը 2025 թվականին պետական բյուջեով հատկացված  ֆինանսական միջոցների հաշվին։
     Համակարգի ստեղծման ֆինանսավորումը չի կարող դիտարկվել Հիմնադրամի պետական բյուջեից ստացվող տարեկան ֆինանսավորման տրամադրման մոդելի շրջանակներում, քանի որ Համակարգի իրականացումը հանդիսանում է պետական առաջնահերթություն և ենթակառուցվածքային ծրագիր, որը պետք է իրականացվի ՀՀ պետական բյուջեի հաշվին։
   Համակարգի ներդրման նպատակով նախատեսված ծառայությունների համար պահանջվող գումարի (145.5 մլն դրամ) և հիմնավորմամբ ներկայացված գումարի (146.5 մլն դրամ)  մասով 1 մլն դրամի տարբերությունը պայմանավորված է այն հանգամանքով, որ համակարգի ստեղծման շրջանակում անցկացված երկու փուլով մրցութային ընթացակարգի շրջանակներում մասնակցած կազմակերպության կողմից գնահատման  արդյունքները բողոքարկվել է  նախ Երևան քաղաքի առաջին ատյանի ընդհանուր իրավասության դատարան, այնուհետև ՀՀ վերաքննիչ քաղաքացիական դատարան և  տարբերության չափով գումարը հաշվարկվել է որպես դատական և փաստաբանական ծառայությունների ծախս։
   «ԱԲԱԿՈ» ԲԸ-ի հետ կնքված Համաձայնագիր թիվ 1-ի Հավելված N 2.1-ով սահմանված վճարման ժամանակացույցի 43.0 մլն դրամի 2026 թ. հունվար ամսին վճարման պայմանից ելնելով նախագծով նախատեսված 196.2 մլն դրամը փոխարինվել է                                      144․6 մլն դրամով։
   Համակարգի ներդրումից հետո դրա հետագա տեխնիկական սպասարկման ծախսերը ենթակա են ֆինանսավորման ՀՀ պետական բյուջեի միջոցների հաշվին՝ ՀՀ էկոնոմիկայի նախարարությանը տրամադրվող տարեկան հատկացումների շրջանակում։
     2026թ-ի մարտին Տոկիոյում կայանալիք FOODEX JAPAN 2026 ցուցահանդեսը իրականացվում է որպես գրանտային ծրագիր։ Ցուցահանդեսի կազմակերպիչ ճապոնական Ռոտոբո ընկերությունը հայտարարել է ցուցահանդեսի մասնակցության դրամաշնորհային մրցույթ, որին Հիմնադրամը հայտ է ներկայացրել 2025 թ. մայիսին, որի արդյունքները ամփոփվել են հունիսին։ Նշված միջոցառումը հնարավոր չէր ներառել ՀՀ էկոնոմիկայի նախարարության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման համար նախատեսված միջոցների շրջանակներում, քանի որ 2025թ-ի միջոցառումների ցանկը և դրանց բյուջեն արդեն հաստատված էին և մինչև 2025 թվականի ավարտը միջոցառման գծով խնայողություններ չեն ակնկալվում։ 



